
Casteddaia, Senior Manager Pari Oportunidadi po “High Speed Two”, sa ferrovia a velocidadi arta prus 

manna d’Europa fraigada in Gran Bretagna, in su 2019 est intrada in sa Top 100 influencer de su Regnu 

Aunidu po s’inclusioni in sa disabilidadi: Maria Grazia Zedda at a essi in Quartu su 10 de austu po 

presentai su lìburu suu "IL FRUSCIO DEGLI EUCALIPTI", a partiri da oras de is 19.00 anca est su 

chiostru de s’Ex Cunventu de is Paras de Santu Frantziscu in bia Brigata Sassari.  

Unu romanzu imburdigheri, chi ndi lompit in deretura da s’esperèntzia de s’autora, disàbili cun strobus 

a su intendi chi partit da sa Sardìnnia po fraigai unu benidori in Londra. Una stòria de bona sorti, ma 

fintzas de sacrifìciu, de solitùdini e de disàfiu cumbàtiu e bintu da una fèmina straordinària chi at scìpiu 

mudai su lìmiti fìsicu suu in una fortza manna. S’abetaus.  

 

 


